
Lês it boek foar en lit de plaatsjes sjen.  
Freegje nei it foarlêzen de bern om te fertellen wêr’t it ferhaal oer giet. 

Op de bledside dêr’t Simke yn it finsterbank sit, sjogge we in poster oan ’e 
kast hingjen.  
Wat is dat foar poster?  
Hoelang duorret it noch foar’t it Simke har jierdei is?  
Wa hat ek wolris sa’n poster hân/makke? 

As Simke de gerdinen iependocht en nei bûten sjocht, is se ferbaasd en bliid.  
Simke is net de iennige dy’t nei bûten sjocht.  
Wa sjogge we allegear?  
Wat fine de buorlju fan Simke fan ’e beammen yn ’e strjitte? 

Simke klimt yn ’e beam en dûnset oer de takken, se 
makket kennis mei de buorlju.  
Wa sjochst oan it wurk yn it raam boppe de skriuwer?  
Watfoar wurk soe dy frou hawwe? 

Yntroduksje 
Lit de foarkant fan it boek Ik wol in bosk op ’e jierdei 
sjen. 
 
Freegje de bern wêr’t it boek oer giet. Wat sjog-
ge se op it omslach? Besjoch de letters fan it wurd 
bosk, hoe binne dy letters makke? 
 
Lês it earste tekstblok fan de achterflaptekst foar 
en praat dêroer mei de klasse. Witte jim no wa’t it 
famke op ’e foarkant is? Soe dat kinne, om in beam 
freegje ast gjin tún hast?  
Wat bedoelt Simke mei: Dat sille we noch wolris 
sjen? 

Fragen by 
it ferhaal

Yayoi Kusama (Matsumoto, 22 maart 1929) is 
in moderne en eigentiidske Japanske keunstner, 

bekend om har ynstallaasjes, pompon- en 
polkadotkeunst.



De keunstner Christo hat, 
tegearre mei syn frou  

Jeanne-Claude,  
net allinnich gebouwen ynpakt,  

hy hat ek beammen ynpakt. 
Sykje der foto’s fan online 

(bomen ingepakt Christo) en lit 
dy oan ’e bern sjen.

Op de folgjende bledside sjogge we wer in keunstner!  Se ûndersiket de foarmen en 
kleuren fan it bosk. Wa hat wolris ferve makke fan bledsjes?

Simke boartet op har balkon, of is it in beam-
hut?

Simke hat in blommeparse. Wat is in 
blommeparse en hoe wurket soks?

As Simke har heit har foarlêst, is Simke net de 
iennige dy’t lústeret.  
Wa harkje allegear nei it ferhaal? 
Fynt elkenien it in leuk ferhaal?

Lucila Kenny docht oer de hiele wrald undersyk nei de 
foarmen en kleuren fan ’e natuer. Har atelier is yn 
Amsterdam-West. Se hellet pigminten ut planten en 
docht undersyk nei natuerlike pigminten. Dat brukt se 
yn har wurk en ek om tekstyl mei te fervjen.

As Simke feestfiert yn it bosk komt de boargemaster ek op besite. 
Simke krijt 7 beammen kado fan ’e boargemaster. 
Dy beammen binne ynpakt, we sjogge twa dêrfan. 
Der is noch in kado, in lyts grien kado mei in lila strik deromhinne! 
Wat soe dêr no yn sitte?

Oan ’e ein fan it boek kuierje de beammen wer fierder.
It kuierjende bosk wie ek in echt keunstwurk, der rûnen 1000 beammen troch
Ljouwert.

Bosk wie in projekt fan Arcadia nei in idee fan lânskipskeunstner Bruno
Doedens. Yn it kolofon fan it boek kinst mear lêze oer dat bysûndere projekt.

De bern boartsje yn it bosk. 
Wat dogge se? 
Hoe kinst sjen dat it in bosk yn in strjitte is? 
1 jonge is ferklaaid! Wat is dat, ferklaaie? 
Hoe hat er dat dien en wêrom hat er him sa ferklaaid?

Op ’e bledside dêr’t Simke sit te deidreamen sjogge we links in famylje mei 3 
bern en dingen mei wetter! Watfoar 4 wetterdingen sjogge we dêr?

Op it achterste skutblêd steane fragen om mei de klasse te bepraten.  
De 3 fragen ûnder it kopke ‘Yn it bosk binne de wylde bisten…’ hat keunstner Koos 
Buist oan himsels en oan de besikers fan Bosk steld. Kinst se weromfine yn it lêste 
stik fan de film ‘In het bosk zijn de wilde dieren’.  
Besjoch de film hjir: https://vimeo.com/738855626 

Meitsje
Utnoadiging - yndividueel  
Knippe en skriuwe/tekenje

Tear in kleurd papier dûbeld.  
Knip krekt as Simke in útnoadiging yn ’e foarm fan in beam of blêd.  
(Foar de jongste bern makkest in mal en tekenest alfêst in beam op it papier.) 

Nei it knippen hast in kaart dy’tst iepenteare kinst. 
Oan ’e binnenkant kinst skriuwe of tekenje.  

Noadigje ien út om mei dy nei it bosk te gean, dat kin ek as it net dyn jierdei 
is. Doch de útnoadiging yn in slúf en besoargje de útnoadiging sels, krekt as in 
echte postrinner.

Tekenje (mei syn allen) mei stoepkryt 
op it plein in hiel grutte beam, 
tekenje de stam en tekenje de takken. 

Lit de bern (sabeare) oan in takke 
hingje, derop stean of derop sitte. 
Meitsje fanút in hege posysje in foto 
(fanôf it dak fan ’e skoalle of fanút in 
echte beam). 

Besjoch de foto meielkoar en sjoch 
oft it der ECHT útsjocht, wat kin noch 
grappiger, spannender of moaier? 
Besykje it noch in kear, pas de 
hâldingen oan en meitsje wer in foto. 

Nei de 2e foto kinne de bern de 
takken fierder fersiere mei stoepkryt.
Tekenje in hiel soad blêden, fûgels, 
iikhoarntsjes en oare bisten dy’t 
graach yn beammen klimme. 

Yn it topke fan ’e beam - - groepsopdracht  
Figurearje, fotografearje, sjen, stoepkrytsje 

https://vimeo.com/738855626


Yn it boek dûnset Simke mei in bledsje yn 
’e hân troch de beammen. Freegje oan de 
bern: Kinne beammen en takken dûnsje? 
Kinne bledsjes dûnsje? 

Gean stean as in treurwylch, hoe sjocht dat derút? 
Gean stean as in sterke beam, wat gebeurt der as it 
waait? Gean stean as in lange slanke beam,  
wat gebeurt der as it waait? 

Op de kaart - - groepsopdracht of individueel 
tekenje 
 
Tekenje dyn leaflingsbeam mei (oalje)pastelkryt op in (kleurd) A3-papier.  
Huh?  
Hasto noch gjin leaflingsbeam?  
Betink dan ien dy’tsto leuk, moai, gek of grappich fynst. Krom, lang, hoekich, dik, 
tin? Kies in foarm.  
En de blêden? Dy betinkst ek sels: rûne of fjouwerkante bledsjes, of hertfoar-
mich, of miskien hawwe dyn blêden wol de foarm fan in spûk of fan dino-fuotten.  
Sukses! 

Wurden - - groepsopdracht/yndividueel  
betinke, beneame, skriuwe 

De skriuwer yn it boek, ien fan ’e buorlju fan Simke, hat moaie wurden sammele. 
Watfoar wurden binne dat?  
Oan hokker wurden tinkt de klasse as se oan in beam of it bosk tinke?  
Skriuw dy wurden allegear op losse briefkes.  
Lit de bern mei de briefkes skowe en lês de wurden foar, sit der in ritme yn?  
Kinne jimme der in sin mei meitsje?  
(Lit dyn stim by it oplêzen ek ris fariearje, lês boas, fertrietlik of bliid foar.)  

Besykje oft jim meielkoar in lyts ferske meitsje kinne mei de wurden.  
Of meitsje in gedicht, plak de wurden op in grut fel papier en lit de bern derby 
tekenje.

Dunsje
Beammeduns - groepsopdracht 

u
u

Sykje grutte blêden (of lit de bern blêden knippe 
út in krante) en doch in beammedûns. 
De bern steane yn ’e rûnte op it plein en meie 
om beurten in dûnsbeweging meitsje mei it blêd 
dat se fûn hawwe of sels makke hawwe,  
de oare bern dogge it nei.




